
>>  Ek wil asb inteken op Verskil              

  >>  Kanselleer asb my intekening op Verskil
Kliek hier

 en besoek ons webwerf [www.ngk-ntvl.com].   

18 September 2009 
  _______________________________________________________________________
Beste kollegas,

ASM vergadering
Die Algemene Sinode se Moderamen (ASM) het die afgelope week vir 3 dae by Carmelite naby die OR Tambo Internasionale Lughawe vergader.  Dit was 'n besonderse intense vergadering en dit bly vir my ‘n voorreg om dit namens julle te kan bywoon.  Ek heg ‘n kort verslag aan.  Van die inligting het ek gaan leen by Ben du Toit se Kaapnuus.  
Intussen het ek tydens die drie dae diep onder die indruk gekom van ‘n kerk wat baie eerlik en baie doelgerig probeer verstaan (hoor) wat God se plan vir ons vir hierdie spesifieke tyd is en in hierdie spesifieke konteks is.

EKUMENIESE byeenkoms  
Dankie vir die kollegas wat reeds laat weet het dat hulle gaan bywoon.  Ek heg weer die uitnodiging aan (b-Tshwane Council of Churches...doc).  Dit bly ‘n historiese geleentheid dat die meeste van die hoofstroomkerke op so wyse die uitdagings van ons tyd aanpak.  Intussen het ek gister (Donderdag) die goeie nuus gekry dat die biskoppe van die Anglikaanse Kerk in Suider-Afrika (van sover soos Madagaskar) die dag in Pretoria vergader en hulle het laat weet het dat hulle die geleentheid wil bywoon.  
 

Ek sal bly wees indien dit ook vir jou moontlik sal wees.

Hartlike Groete

 

Johan


Seisoen van Luister

>>  Lees gerus die aangehegte brief [Groei oor grense.doc] in hierdie verband en kontak Jampie Nel so gou as moontlik indien julle belangstel om deel te wees van hierdie opwindende reis.

Navrae: Ds Jampie Nel by jampie-nel@lantic.net of 0834304075.  Besoek ook gerus:   
http://seisoenvanluister.co.za/   http://gemeentes.co.za/   http://communitas.co.za/index.php/vennote/67-seisoen-van-luister/1541-qoor-grenseq-die-tema-vir-2010?lang
 

Vakature in die Departement Ou Testamentiese Wetenskap 

*  Met die aftrede van prof Jurie le Roux het 'n vakature in die Departement Ou Testamentiese Wetenskap van die Universiteit van Pretoria ontstaan.  Die pos moet ingevolge ’n ooreenkoms tussen die Universiteit van Pretoria en die Nederduitse Gereformeerde Kerk gevul word. Gelegitimeerdes van die NG Kerk wat in die Ou Testament gespesialiseer het, word ingevolge die voorgeskrewe prosedure genooi om vir aanstelling in die vakature aansoek te doen. Aansoeke moet van ’n professionele portefeulje vergesel word.

*  ’n Inligtingstuk wat noodsaaklik is met die opstel van so ’n portefeulje en wat verder die verwagtinge van beide die Nederduitse Gereformeerde Kerk en die Universiteit van Pretoria van kandidate vir die pos uiteensit, kan van die Predikant vir Teologiese Opleiding, Dr PR du Toit (Ned Geref Kerk), Posbus 12100, HATFIELD 0028 of by Kamer 2/24, Teologie Gebou, Universiteit van Pretoria, tel (012) 420-2892, faks (012) 420-5276, e-pos-adres: ngkerk@postino.up.ac.za  verkry word.

*  ’n Tweede inligtingstuk wat die salarisbesonderhede met betrekking tot die betrokke pos bevat, kan van dieselfde adres verkry word.

*  Aansoeke word gerig aan die Predikant vir Teologiese Opleiding en word tot Vrydag 2 Oktober  2009 ingewag.  Indien die aanstellingsprosedure verloop soos beplan, sal die vakature so vroeg moontlik gedurende 2010 gevul word.
 

Bybel Media-nuus
 

Hierdie week fokus die aangehegte BM-nuusbrief op die jongste Kerkbode van 18 September asook op die September-uitgawe van Kruisgewys.  Besoek ook www.bmedia.co.za  en www.lig.co.za vir meer interessante nuus.
 

Echo-nuus

TUKS help dowe seuns:  Die wonderlike mense by die departement Kommunikasie- patologie van die Universiteit van Pretoria het twee dowe seuns in 'n skuiling vir straatkinders, wat ons op `n uitreik leer ken het, gratis gehelp met gehooraparate.

<<  Op die foto is Izabelle Pieterse, een van die dosente en `n paar derdejaar studente besig om die gehooraparate te pas.

 

Besoek http://www.echoyouth.co.za/ om meer uit te vind oor Echo.

 

Vosstraat-nuus
 

Lees in die aangehegte nuusbrief hoe daar vir baie, hoop gebring en 'n verskil gemaak word. [Vossie nuusbrief - ...doc]
 

Kursusse, Konferensies, Retreats, Werkwinkels, ens
SDGB Taakspan vir Armoede vergader Maandag, 21 September 2009 om 11:30 by Deja Vu in Rietfontein. 
>>  Belangstellendes wat graag by hierdie taakspan wil betrokke raak moet asseblief met Gustav Claassen skakel by 082 856 1943. 
>>  Kom gesels saam en maak ‘n bydrae om ‘n verskil te maak aan hierdie groot uitdaging.
*************************************************************
Excelsus Lentekonferensie -  Excelsus nooi leraars en lidmate uit na die vierde jaarlikse konferensie by NG Universiteitsoord en die Universiteit van Pretoria vanaf 6-8 Oktober 2009.  Besoek ook die webwerf www.excelsus.org.za
************************************************************* 
SDGBTaakspan Ekologie bied op Saterdag 10 Oktober 2009 'n byeenkoms aan by NG Monumentpark.  
*  Sprekers wat sal optree is proff Ernst Conradie, Erik Holm, Willie van Heerden, Samuel Paauw en ander. 
*  Koste: R60,00 p/p
*  Alle belangstellendes:  Aangeheg 'n inskrywingsvorm
>>  Leraars kan krediete verdien vir die bywoninge van hierdie byeenkoms.   
Vir enige navrae skakel gerus vir Gustav Claassen by 082 856 1943. 
*************************************************************  
Spiritualiteitsretreat - 26-28 Oktober 2009: Volledige besonderhede is op die inskrywingsvorm - kliek hier.  Sluitingsdatum vir inskrywings: 16 Oktober 2009

*************************************************************
Mentorskap - Daar is verskeie opwindende dinge wat rondom mentorskap aan die gebeur is. Daarom nooi ons graag ons kollegas en ander belangstellendes na ‘n mentorskapseminaar wat gehou gaan word op Vrydag 30 en Sat 31 Oktober. 
>>  Die seminaar sal plaasvind by NG Gem Eldoraigne, Centurion. Die kostes is R100 wat ‘n middagete Vrydag en tee en verversings insluit. 

>>  Laat weet asb vir Johan van den Heever ansjohan@eject.co.za  nie later as 16 Okt of jy sal bywoon of nie. 

Program:

Vrydag 08:30 – 15:00: Mentorskap - waaroor gaan dit? Denise Bjorkman (SA Counsel of Professional Coaches and Mentors)

Saterdag:08:30 – 12:00: Mentorskap – Vrese en struikelblokke. Amelia Muller-Potgieter  (Group Talent Management ABSA)
 

Kollega- en gemeente-nuus  
Eloffsdal bied die Roodekopjes Groot Vyf Spesie boot en oewer Hengel Bonanza van 25 en 26 September 2009 aan.
>>  Dit is ‘n unieke kompetisie waar die totale prysgeld (R250 000), die 5de grootste in die land is, en die enigste wat aan die hengelaar 5 verskillende visspesies bied.  Fondse word aangewend om ‘n verskil in ‘n diverse en multikulturele gemeenskap te maak.  Navrae: Dr Jan Botha (Predikant: Eloffsdal NG Kerk), tel 012 – 5463545

*************************************************************
Hulp en Hoop Gemeenskapskerk (Potgietersrus-Suid) beskik oor 'n vakature vir 'n medeleraar. Aansoekvorms is beskikbaar by die kerkkantoor (admin@ngpottiessuid.org.za), tel 015 491 3537. Sluitingsdatum vir aansoeke is 8 Oktober 2009 12:00  
Navrae kan gerig word aan : Kerkkantoor: tel: 015 491 3537 (07:30 – 16:30) of Chris Harris (leraar) tel: 082 335 1155 / 015 491 5631
*************************************************************
Magalieskruin-Pretoria organiseer 'n 4-bal-kompetisie Gholfdag by Pebble Rock op 30 Oktober 2009 @ R1600.00.  
>>  Belangstellendes bespreek nou by Suberna,  076 393 4841


Ander nuus     

Facebook
Het jy al by die Facebook groep NG Kerk Predikante Noordelike Sinode aangesluit?  Nog nie?  Volg dan die link om daar uit te kom.

*************************************************************
SDGO: Erediens-blog
As jy wil saam gesels en na dink oor eredienste is jy welkom om dit te doen by SDGO se erediens blog by noorderediens.wordpress.com!
*************************************************************
Wêreldwye Alzheimerdag: 21 September 2009
Alzheimer's Suid-Afrika bereken dat daar wêreldwyd jaarliks 4,6-miljoen nuwe gevalle van geriatriese dimensie voorkom en dat 60-70% van die gevalle aan Alzheimers toegeskryf kan word.  Met Alzheimerdag word probeer om begrip vir die siekte, vir die rol van gesinne en versorgers, vir voorkoming van die siekte en vir erkenning van die menswaardigheid van mense met die siekte te bevorder.  Meer inligting is te kry by www.alzheimers.org.za.
*************************************************************

Die oes is groot, maar die arbeiders min. In Japan is dit op vele maniere ‘n sigbare realiteit...  Lees meer hieroor in die aangehegte nuusbrief [Japan-sending...doc]  
Stephan van der Watt se epos adres is: stephan@missiojapan.org.za.
 *************************************************************
Verblyf tydens Aardklop
Die Dopper studentegemeente in Potchefstroom het weer gaste verblyf tydens Aardklop.  Die Cachet Gastehuis is geleë op die PUK kampus, langsaan die Feesterrein.

Koste is R300ppn. U bly in 'n kamer met eie badkamer, veilige parkering, en privaat ingang. 

Selfbediening is ook moontlik.

Kontakbesonderhede: Karin Bain 082 532 1620 of epos: karinbain@gmail.com
 

Ten slotte
 

So iets vir Erfenisdag...


Laaste Wil en Testament
van
Wilhelm Lodewyk Legrange die Vyfde

Ek, die ondergetekende, verklaar die volgende as my laaste wil en testament.

1.       Aan Lucinda, my dogter, wat na daai plek Pretoria toe getrek het en nou meestal blou dra en soos 'n bees aantrek, aan Lucinda:  Ek los vir jou my kompas, mag dit jou help om beter rigting in die lewe te kies.

2.       Aan my neef Danie, wat so lief was daarvoor om sy Sharks trui te dra, en wat altyd by my huis welkom was behalwe deur die week en oor naweke, aan Danie: Aangesien jy so baie van vis hou, los ek vir jou 'n blikkie tuna.

3.       Aan my broer Neels wat nou in Bloem bly, en wat so graag 'n regte Cheetah wou hê as 'n troeteldier, aan Neels:  Hallo Neels.

4.       Aan my 5-jarige susterskind Schalkie, wat ek nog nooit ontmoet het nie, maar wat volgens sy ma weier om sy Vodacom Westelike Provinsie trui uit te trek, selfs gedurende badtyd, aan Schalkie:  Ek los vir jou al my eiendom, insluitende die wynplaas in Stellenbosch, die Porsche, die seiljag en my versameling getekende Vodacom Westelike Provincie rugbytruie.


BYLAES
ASM vergadering: terugvoering

►  Aan kommunikasie is die langste tyd bestee.  Dit na aanleiding van die navorsingsverslag van die Universiteit van Stellenbosch se Taalsentrum, wat ook by hierdie geleentheid amptelik aan die kerk oorhandig is.  Prof Leon de Stadler was die fasiliteerder. 

Ernstige vrae is gevra, soos byvoorbeeld: 

· Hoekom is dit so dat, terwyl die kerk sulke wonderlike belydenisse het en pragtige verbintenisse aanvaar – en na ons mening in ons leer en belydenis met die mees genadige boodskap van die Evangelie van Jesus Christus werk – die kerk dikwels gesien word as ongenaakbaar, dogmaties en rigied?  

· Hoekom is dit so dat, terwyl die NG Kerkfamilie landwyd, naas die staat, die grootste bydraer is tot gemeenskapsontwikkeling en maatskaplike sorg in al sy vorme (deur middel van ons barmhartigheids-strukture) op plaaslike vlak, die kerk dikwels as liefdeloos en hartvogtig ervaar word – soos dit in die openbare oog gereflekteer word? 

Dit was baie duidelik dat ons ALMAL op ALLE VLAKKE baie meer sal moet doen aan hierdie gebrekkige kommunikasie oor en van die kerk, na binne, sowel as na buite.  

Vanuit hierdie vergadering is besluit op 'n intensiewe proses wat binnekort deur betrokke en kundige rolspelers aan die moderatuur met 'n konstruktiewe plan sal rapporteer. (Ons as sinode is ook besig om olv. Lizl-Louise en haar taakspan baie dringend hieroor te praat.)

►  Die ASM het ook diep en ernstig besin oor sy eie doel en rol.  Kritiese selfondersoek het daartoe gelei dat daar besluit is dat hierdie liggaam van die kerk in die vervolg minder bestuursmatige funksies sal verrig. Daar moet eerder gefokus word op die bestuur van die visie en missie (roeping) van die kerk.  

'n Effens uitgebreide moderatuur sal dan meer gereeld bestuursfunksies vervul. 
In praktyk beteken dit dat die ASM sigself meer sal toespits daarop om geestelike/teologiese leiding te gee in hierdie tyd van groot uitdagings. (Die interresante is dat dit die keuse is wat ons so paar jaar gelede gemaak het met die verdeling van funksies tussen die DKB - bestuur en SDR – visionering) 

►  Die ASM het ook kennis geneem van die funksionering van die Taakspan vir Diversiteit wat die afgelope jaar goeie gesprekke in die kerk tot gevolg gehad het.  Ontstellende inligting is aangehoor, soos byvoorbeeld oor seksisme in die samelewing (en dus ook binne die kerk) wat op allerlei gruwelike maniere na vore kom.  Volgens die verslag voor die vergadering het Suid-Afrika het die hoogste voorkoms van geweld teen vroue in die wêreld.  

· Veral op vier gebiede word vroue dikwels gruwelik misbruik:

· Ekonomies.

· Emosioneel.

· Fisies.

· Seksueel.

· Al vier die vorme van mishandeling vind meesal binne die huis/familie plaas.

· 50% van Suid-Afrikaanse vroue word, na raming, in hul leeftyd verkrag.

· 25% van dogters word voor die ouderdom van 6 seksueel misbruik.

· Tussen 25-33% van vroue beleef fisiese geweld in hul huise. In 1999 is daar gemiddeld vier dames per dag op dié wyse in die RSA vermoor.  (Dankie vir Jan Botha en sy taakspan wat die gesprek oor diversiteit vir ons en die kerk baie effektief dry.)

►  Oor Kerkeenheid het die ASM gehoor dat daar op 14-15 Oktober 'n byeenkoms sal plaasvind onder begeleiding van die Wêreldbond van Gereformeerde Kerke, waaraan 15 afgevaardigdes elk van die VG-Kerk en die NG-Kerk sal deelneem. By hierdie geleentheid sal daar ook drie waarnemers elk van die Reformed Church in Africa en die NG Kerk in Afrika teenwoordig wees.

►  Oor Landbou het die ASM weereens met groot besorgdheid kennis geneem van verskeie sake wat 'n negatiewe impak op die landbou het – en dat die hele landbougemeenskap daaronder ly. Die  kerk het 'n profetiese taak en verantwoordelikheid in belang van reg en geregtigheid op hierdie terrein. Gesprekke in hierdie verband word deurgaans gevoer met al die rolspelers in die veld, landbou-organisasies, sowel as met die regering. 

►  Huweliksbevestigers beleef tans die frustrasie dat van die huweliksregisters wat hulle instuur of nie ontvang of nie geregistreer word nie.  ‘n Taakspan van die ASM is op hoë vlak in gesprek met die Departement van Binnelandse Sake.  (Intussen wil ek al ons bevestigers aanraai om ‘n afskrif van die 1ste bladsy van die betrokke register-inskrywing te maak en dit te bêre.  Ons laat weet sodra daar verdere verwikkelinge is.)

►  Ekumeniese skakeling is baie hoog op die sakelys van die ASM.  Dit bly verblydend om te sien hoe die NG Kerk op soveel plekke betrokke is in sinvolle gesprekke met ander kerke.  Intussen is ons in ‘n merkwaardige proses met die Hervormde Kerk.  Meer hieroor by ‘n volgende geleentheid. 
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++
Tshwane Raad van Kerke

1 September 2009

Liewe Susters en Broers

Hiermee ons hartlike en opregte groete. 

Met hierdie brief wil ons u graag inlig dat die eerste stappe gedoen is om die Tshwane Raad van Kerke te vorm. 

Na aanleiding van verlede jaar se xenofobiese geweld, en enkele daaropvolgende vergaderings, het ŉ aantal verteenwoordigers van verskillende kerke op 10 Junie by die St Albans katedraal vergader en ŉ beplanningskomitee aangewys. Hulle opdrag was om voorbereidings te tref vir die vorming van ŉ ekumeniese raad vir die stad Tshwane.
Die beplanningskomitee het op 12 Augustus bymekaargekom en op die naam Tshwane Raad van Kerke (TRK) besluit. Daar is oor die volgende ooreengekom:

· Die Raad sal vir alle kerke oop wees.

· Enersyds word dit in die vooruitsig gestel om samewerking met die Suid-Afrikaanse Raad van Kerke, waarvan al die huidige deelnemers volle of waarnemerlede is, na te streef. Ons deelname aan die breër ekumeniese beweging is uiters belangrik.

· Andersyds is daar ŉ dringende behoefte dat daar van Christelike kant die wyds moontlike getuienis teenoor die plaaslike owerheid sal wees oor sake van gemeenskaplike belang.
Die komitee het besluit om die Raad op 23 September 2009 by die NG Kerk Riviera (hoek van Blake- en Rosestraat, Riviera) formeel bekend te stel. 

Die bekendstelling sal om 17:00 (5 nm.) met ligte verversings begin, gevolg deur ŉ bekendstelling van die visie en doel en ŉ erediens wat ŉ nagmaalsviering sal insluit. Ons beplan om 19:00 af te sluit.
Verteenwoordigers van die verskillende denominasies het ooreengekom om alle leraars aan te moedig om die geleentheid by te woon. 

Daar is ook besluit om die eerste volle vergadering van die Raad op 4 November by die St Andrews Presbiteriaanse kerk in Schoemanstraat te hou. Hierdie eerste vergadering sal die doelstellings asook die struktuur van die TRK bepaal. Ampsdraers sal ook formeel aangewys en vorderingsdatums vir 2010 bepaal word.
Dit is met ŉ ekumeniese hart dat ons u uitnooi om deel van hierdie inisiatief te wees. Ten spyte van ons uiteenlopendheid t.o.v. sommige oortuigings en praktyk, is ons almal pelgrims wat dieselfde Here volg wat ons oproep om in sy Naam tekens van die koninkryk op te rig. Hoeveel kragtiger sal hierdie tekens nie wees as ons in ŉ gees van eenheid praat en optree nie.

Kontak asseblief enige van die lede wie se name hieronder verskyn as u verdere inligting verlang. Ons versoek u ook dringend om u bywoning van die bekendstelling te bevestig deur ŉ SMS met u naam en denominasie na 083 376 1860 te stuur. Dit sal Riviera Gemeente help met hulle reëlings vir die aand. 

Beste wense.
Namens die tussentydse dagbestuur:

Biskop Gavin Taylor (Metodis) – Voorsitter 082 652 7764
Biskop Jo Seoka (Anglikaan) – Ondervoorsitter
Dr. Johan Pienaar (NG) – Sekretaris 083 376 1860
Biskop Masoga (Lutheraan) – Tesourier
Ns: Onthou asseblief om u bywoning betyds te bevestig
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

Die kerk is geroep om saam met sy Hoof oor grense te beweeg. Watter grense? Emosionele-, kulturele-, ekonomiese-, kerk-, generasie-, geografiese-geloofsgrense. Ook oor grense van vooroordele en agterdog.

2010 is die jaar van die NG Kerk vir ’n nuwe beweging oor grense. 

Ons gaan dit doen in drie bewegings:
1.  Ons gaan eers in die eerste 6 maande van 2010 in ons gemeentes in ons bestaande kleingroepe oor grense beweeg in 6 sessies.

2.  Dan gaan ons pinkster vier en goed nadink oor die “Groei oor Grense” logika van die Koninkryk.

3.  In die derde beweging gaan ons diverse groepe saamstel tydens koninkrykstyd om die beweging oor grense verder te voer in nog 6 sessies.

Hoe gaan ons dit regkry? Ons gaan die Heilige Gees vertrou om ons, in navolging van Jesus, in beweging te bring na ander. Ons gaan met die vertel van ons eie verhale aansluit by die verhaal van Jesus met die Samaritaanse vrou by die put (Joh 4). Ons gaan opnuut leer om God in mense raak te sien en sy stem deur hulle te hoor.

Ons het reeds geleer om, wanneer ons die Bybel lees, te dink oor mense wat nie by ons is nie se moontlike  perspektiewe op die skrifgedeelte. Nou gaan ons hierdie  “ander mense” vra om hulle verhale met ons te deel. 

Ons gaan ook aan u pinksterreekse oor hierdie onderwerp beskikbaar stel. 

Hierdie is ’n opwindende reis vir gemeentes... oor grense. Elke gemeente word deur die Heilige Gees gelei om die grense wat Hy aandui oor te steek en nuwe horisonne van God se koninkryk te ontdek.

Ons gebruik die hulpmiddel “Die vrou by die Put, Stap saam met Jesus oor grense.” Dit bestaan uit ’n leiersgids en werkboeke vir elke groepslid. Jy  sal eersdaags die advertensies van die boekies van Bybel-Media ontvang. Ons het oor drie jaar navorsing gedoen om die boekies te skryf. Toe het ons dit landswyd in 30 gemeentes getoets. Ons het al die terugvoer verwerk en glo dat die boekies wonderlike hulp sal verleen op ’n reis oor grense. Ons skryf ook ’n praktiese gids vir gemeentes om te help met die proses. 

Vir meer inligting kan jy met jou sinodale Seisoen van Luister taakspanlid skakel. Sy/hy gaan ’n opleiding-geleentheid reël vir leiers in julle sinode.  

Hoe word julle deel van hierdie beweging? Skakel betyds met jou sinodale taakspan verteenwoordiger.

Nelis van Rensburg

Voorsitter Seisoen van Luister 

Besoek www.seisoenvanluister.co.za en registreer. 

Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++
INSKRYWING

Saterdag 10 Oktober 2009 

by 

NG Monumentpark

[Vul in en stuur so asb spoedig moontlik terug:

Faks: 012-440 5801

Epos: hermien@noordsin.co.za]

Gemeente:.........................................

Persone:  Aantal = ......................

Naam en van



Epos adres/selfoon

1. ....................................................
............................................................

2. ....................................................
............................................................

3. ....................................................
............................................................

4. ....................................................
............................................................

5. ....................................................
............................................................

6. ....................................................
............................................................
Koste: R60.00 p/p

Inbetaling : 

Rekeningnaam: NG Noordelike Sinode

Bank: Nedbank Commercial, Pretoria

Takkode: 149745 

Rekening no: 1497016339 (Tjekrekening)

Verwysing:   "Groen Bybellees" + Naam

NB  faks asb 'n bewys van elektroniese betaling  deur aan (012)440-5801
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

BM-NUUSBRIEF 15/2009

Die jongste Kerkbode van 18 September

1. Lidmate gevra om grense oor te steek

Die NG Kerk gaan sy Seisoen van Luister volgende jaar inspan om grense oor te steek. Ds Nelis Van Rensburg sê die NG Kerk is op verskeie gebiede gereed vir ’n landwye beweging oor grense heen. 
2. Drank in swanger vroue hou kind vir altyd ‘FAS’

Helen Zille, premier van die Wes-Kaap, verbind haar regering aan die aksie om mense bewus te maak van die noodlottige gevolge van fetale alkoholsindroom.

3. Lees in die uitgawe van 18 September 2009 ...

Aktueel:

Woodstock en Houtstok het ons wêreld vir altyd verander

Dit is 40 jaar gelede dat die beroemde Woodstockfees op die plaas Bethel net buite New York plaasgevind het. Dit was ’n gebeurtenis wat die wêreld se kultuur vir altyd sou verander. Hulle het hulle losgeskree van die klemmende strukture waarin hulle glo hulle vasgevang is. 

Vandaar af sou dit weerklink oor die hele wêreld. In Suid-Afrika het die Voëlvrybeweging en Houtstok die noot gevind. Dit het die kerklike lewe en tradisionele kultuur van Afrikaners ingrypend verander. 

Klimaatverandering: ons vat alle lewe saam

Ons lewe in ’n tyd waar, vir die heel eerste keer in die geskie​denis, die voortbestaan van alle lewe op aarde bedreig word. Onbeheersde aardverhitting kan die aarde in ’n lewelose Mars omskep – alles dui daarop dat dít Mars se lot was. Die enigste verskil is dat ons aardlinge die ingenieurs van ons eie ondergang is.

Lees ook:

· Zimbabwe: Hoop teen alle hoop in

· Taalraad ondersoek gebruik van Afrikaans in kerke

· Korrupsie is wortel van alle kwaad – VN moet help, vra geestelikes

· Elfde gebod – jy mag nie mors nie!

· Blindes en NG Kerk loop al 128 jaar saam

· Resensie: Klaus Nürnberger is diep verbind aan die Bybel

Kruisgewys – Klein gemeentes: seën of mislukking?

Die September-uitgawe van Kruisgewys is ‘n week gelede aan die leraars van die NG Kerk, Herv. Kerk en Kaaplandse VGK gepos. Tussen al die stakings en vertragings deur het elke Kruisgewys hopelik by die regte adres uitgekom.

Dr Chris van Wyk meld dat hy ’n verdere 40 artikels wat oor klein gemeentes handel op die GDN-tuisblad gelaai het. Besoek gerus www.gemeentes.co.za en lees nog baie meer oor die saak.

Inligting, Navrae en Diensverskaffing: Skakel 0860 26 33 42

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Groete vanuit Wellington.
Hans Steyn
Hoof: Bemarking en Fondswerwing
E-pos: hans@bmedia.co.za
Tel: 021 864 8223
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++
VOSSIE NUUSBRIEF  -  AUGUSTUS 2009

Hallo al ons Vossievriende! Mens kan nie glo dat die jaar al op sy rug lê nie en ons is op die vinnige afdraende pad na Desember! Ons vertrou egter dat julle almal gesond is en die griep kon ontwyk het! Hierdie is reeds ‘n tyd vir beplanning van jaarafsluitings en ons hoop dat julle almal goeie vrugte sal sien vir harde werksinsette. Ons kwotas hier is oorvol wat die haweloseprojek  en crèche-projek betref en dalkies is dit iets wat ons reg gedoen het of dat die nood van mense werklik aangespreek is. Ons wéét egter dat hierdie werk nie primêr vir mense gedoen word nie maar dat ons die liefde van ons Vader op ‘n baie praktiese en nederige manier probeer uitleef. Ons is trots daarop dat Hy ons vertrou om met Sy kosbaarste besitting, naamlik mense - hoe verinneweerd ookal - te werk!
Dikwels vra belangstellendes ons hoe ons die straatmense geleer kry, want straatmense het dikwels hoop verloor en sommer die tou gelos…solank hulle hulleself nie daaraan wil ophang nie!  Ons werk hier op Bybelse grondslag, soos deur hierdie mense gekies, om lewensvaardighede te leer, maar gebruik baie eenvoudige en sigbare  konsepte. Ons heg vir julle twee foto’s aan van lesmateriaal wat ons die afgelope maand gebruik het. Ons was verlede maand in die Waterberge vir ‘n naweek en het ‘n struikie teëgekom genaamd die Opstandingsplant. Die ou dingetjie lyk maar morsdood as mens dit pluk maar verander oornag in ‘n plant met groen, oopgevoude blaartjies as dit in water gesteek word! Ons het hierdie konsep ingespan om vir al 60 haweloses wat hier kom eet, die begrip van persoonlike verandering tuis te bring, sou hulle hul denke verander. ’n Besluit is tog waar alles begin! Ons het ook vir die Christene die begrip van persoonlike “opstanding” kon tuisbring, omdat mens sigbaar verander wanneer jy jou lewe aan die Here oorgee. As wedergeboorte eg is, is dit mos nie wegsteekbaar nie en dan begin die avontuur van ‘n nuwe lewe. Hierdie inspirasie gebruik ons sodat mense hoop skep, begin om weer werk te soek en dit dan dikwels ook kry, soos die derde foto van Dennis Sonoko duidelik toon. Hy was drie jaar op straat en het verlede maand werk gekry as sekuriteitsbeampte en gaan dit behou. Verlede jaar was ons gelukkig om te kon berig dat 43 haweloses werk bekom het – sekerlik nie deur ons eie toedoen nie….
[image: image2.jpg]


  [image: image3.jpg]


  [image: image4.jpg]



Nou ietsie oor ons crèche-kinders! Die graad R-klassie word een van die dae evalueer vir graad een en hulle sal dan begin aansoek doen vir opname by laerskole. Ons is baie trots om Anna Lombaard, ‘n gekwalifiseerde onderwyseres met baie ervaring, in hierdie pos te hê sodat ons met vrymoedigheid die kinders kan uitstuur. Hierdie klas het 30 kinders en dit wil voorkom asof hulle dalk almal hierdie kriterium gaan slaag. As mens dink dat die kinders hier opgeneem is met Afrikaans, Engels, Frans, Swahili, Tsonga en ander Afrikatale, is dit beslis ‘n prestasie dat hulle Engels magtig  en skoolgereed is. Verder besef ons dat as hierdie kinders met soveel agterstande en waarvan ons die helfte ten volle moet subsidieer, nie hier kon skoolgaan nie, hulle bedags toegesluit sou wees in kamertjies of oorbewoonde woonstelle. Anders sou hulle enkelouers nie kon uitspring om ‘n inkomste te genereer nie! Dalk het Vossentrum en crèche hier ook ietsie reg gedoen ….
Vandeesmaand het ons vrymoedigheid gehad om vir een van ons mees getroue donateurs, wat anoniem wil bly, te vra vir ‘n donasie vir skopfietsies vir die kinders omdat ons net 10 oorgehad het en ons 75 kinders het! Wie kyk en wie ry…! Ons het 18 aangekoop en toe die bakkievrag daarmee stilhou was dit GROOT blydskap op hierdie werf! Julle weet dat ons maar min spasie het, maar ons het die eetbanke van die haweloses anders geskuif en nou kan die kinders op Dinsdae en Donderdae, wanneer die haweloses elders is, hier  op die plaveisel op en af ry.( Ek hoop dis die begin van beter bestuurders op die pad!) Dankie mense vir julle ondersteuning!
Die dogtertjie in die middel op die pienk fietsie se naam is Victoria. Sy is een van 5 kinders, met ‘n enkelma wat tans baie, baie siek is. Die oudste sussie wat tans in die hoërskool is, moet die moederrol vervul in die huis en die hele gesin is uiters arm. Hierdie is een van 13 gesinne waarvoor ons na buite addisioneel sorg wanneer ons donasies van klere, vars groente, vrugte en brood ontvang. Ons verwag net dat iemand uit so ‘n gesin ons ouerleidingsgroep eenmaal per week moet bywoon as teenprestasie. Dalk lees iemand nou hierdie beriggie en voel gemotiveerd om Victoria “aan te neem” soos ons reeds twee ander kinders op hierdie basis versorg deur ander mense se hande en harte? Die skoolgeld beloop R200 per maand, plus ‘n verjaardaggie om te onthou…. O ja, julle hoef hulle NIE huistoe te vat nie!!
Die NG Gemeente Wonderboom bied reeds hulle ondersteuning aan die plaaslike CMR in hulle Ring. Maar hulle het nog ‘n plekkie in die hart vir ons ook! ‘n Paar vriende, Celest, Bertus en Lynessa Joubert asook Yolande Fuls uit daardie Gemeente, het vir ons kinders kruideniersware, vrugte en lekkers gebring ten bedrae van ongeveer R1000.00 wat hulle so deur kennisse bymekaargemaak het. Ons kinders se opgewondenheid kan duidelik gesien word toe ons hulle sommer op my tafel laat sit het saam met die lekkernye en die donateurs! As jy dalk so ‘n “rein” gedagte kry om EEN item ekstra te koop as jy jou eie inkopies doen, laat dit ‘n werklikheid word – HIER word elke  bietjie waardeer en benut! Praat met ons oor wat ons benodig as jy nie weet wat nie.

Ek dink dat ons permanente personeel lankal moedeloos sou geword het in hierdie resessietyd as dit nie was vir ander mense wat ons ondersteun en aanmoedig nie! ALMAL kan nie hier werk nie en is ook nie altyd lus vir hierdie nederige grondwerk nie. Maar elkeen wat regtig WIL, kan iets vind wat by sy/haar persoonlikheid of omstandighede pas om te help. Sommige mense het ‘n geldjie ekstra, ander het ‘n goeie besigheidskontak of vaardigheid, ander is bemoedigers of net liefdevolle mense wat net ‘n briefie kan skryf, en  ander is  getroue gebedsmense! Ons kannie funksioneeer sonder enige van bogenoemdes nie! As jou lewe vir jou sinloos voel, reik  uit! Hierdie “medisyne” werk en sal beslis jou lewe verander!
Mag julle almal hierdie komende maand baie seën ontvang en saam  uitsien na die Lente!
Vossiegroete!
Miemie Siebert






Lorette Duvenage
Sentrumbestuurder/maatskaplike werker



Maatskaplike hulpwerker
____________________
CMR Vossentrum & Creche




Bankbesonderhede
Ons gee Hoop!






Absa Bank, Brooklyn
Tel: 012 4408854





Begunstigde: CMR Pretoria Sentraal
Faks: 012 341 2318





Verwysing: Vossentrum en crèche
E-pos: vos1@cmrn.co.za 




Tjekrekening; 50160297
Website: www.cmrn.co.za 




Takkode: 335345
Adres: 116 Joubertstraat, Sunnyside

Die oes is groot, maar die arbeiders min. In Japan is dit op vele maniere ‘n sigbare realiteit. Die herfstyd hier het buiten ‘n koeler luggie ook die oes van goudgeel ryslande ingelui. Oral rondom ons huis sien ons in dié unieke tyd boere wat saam met vriende of familielede gerwe insamel en dorsvloer toe karwei. ‘n Stukkie platteland, ingevleg tussen winkels en stringe motors op besige paaie. Ons is bevoorreg om hier in Tokushima te woon …

Twee uiteenlopende stories oor rys

So van rys gepraat … baie Japanese rysboere glo in spesiale geeste wat hulle ryslande beskerm en ‘n suksesvolle oes laat inkom.  ‘n Klein hopie sand met heilige papiersnysels en ‘n dennetakkie by, verteenwoordig die rysgeeste, wat klein rysboerderye dien en beskerm. In herfstyd, ná die oes, word geglo dat die geeste in die nabygeleë berge in beweeg. Hulle keer dan weer volgende lente terug, net voordat die boere die ryslande met water natlei om nuwe saailinge te plant. Hierdie oortuigings is vasgelê oor ontelbare dekades. Ek wonder onwillekeurig hoe dit sin gee - of nie? - aan miljoene mense se lewens…

Terwyl ek hieroor nagedink het, lees ek onlangs ook ‘n fassinerende berig oor die reuse, lewegewende verskil wat ‘n hand vol rys daagliks in ‘n afgeleë deel van Indië (Mizoram) maak. Een vrou wat een hand vol rys per dag begin afsonder het vir ‘n evangelis, se bydrae het vandag gegroei tot Lewensbrood vir miljoene. Lees hier die volle berig.
Die seisoen se draai was propvol aksie

Die afgelope 5 weke was lekker besig te midde van die somer vakansietyd. Ek lys sommer net ‘n paar van die dinge wat ons hier in die bediening deurleef het:

· ‘n Sinvolle sending-seminaar en getuienis geleentheid saam met pa Tobie in Kochi.

· ‘n Opwindende jeug-retraite by die see was ‘n spesiale geleentheid vir veral werkende jongmense uit ons omgewing om te kuier, speel, sing en getuig. 

· ‘n Tennis dag is geniet terwyl die laaste somerhitte ons laat sweet het.

· Op ‘n unieke vakansie-eiland is ‘n groepie kinders se somervakansie gekroon met ‘n Bybelkamp. Dit was vol pret, maar ook vol diep waarhede oor God. Dié foto’s vertel die verhaal.
Belangrike kultuurbrokkies

Tokushima stad is oral in Japan bekend vir die Awa Odori danse wat uitgevoer word om elke hoek en draai gedurende middel Augustus. Alles word omskep in ‘n feestelike gewaad en die stad bars uit sy nate van nuuskieriges wat ‘n ooraanbod van kleur en klank kom geniet. Dié gebeure het ‘n lang geskiedenis, en val saam met die jaarlikse Obon tyd – ‘n Boeddhistiese gebruik wat sentreer rondom voorouer-verering. Boeddhistiese godsdienstiges glo dat voorouer-geeste elke jaar terug keer na hierdie wêreld om hulle lewende familielede te besoek. Lees hier meer oor Awa Odori onder die opskrif, Summer Dance Madness.

‘n Nuwe regering en ‘n nuwe leierskorps het die afgelope week aan bewind gekom in Japan. Daar is massiewe uitdagings wat hulle die hoof moet bied, o.a. ‘n buitengewoon hoë werkloosheidsyfer (5.7%) en ‘n berg openbare skuld. Sosiale kwessies wat sentreer rondom ‘n oorskot afgetredenes en ‘n kwynende poel belastingbetalers is verdere kopsere wat hanteer moet word. 

Terloops … in ‘n onlagse berig in TIME tydskrif beskryf een werkende jong vrou haar ervaring van die krisis waarin die Japanese samelewing verkeer so: “Concentrating on making money destroyed the community and family relationships … We make money. So what? We feel empty.” Ek wonder hoeveel ander (veral jonger) Japannese ook hierdie sentiment deel? Ek vermoed daar is baie …

Cornelius se gesondheid en taalstudies, tree vir tree vorentoe

Cornelius se toestand is soms wisselvallig, maar oor die algemeen groei hy goed en begin sy simptome van ongemak en pyn verminder. Daarvoor is ons oneindig dankbaar ... dit maak dat ons nou meer ritme kan vind in ons dag-tot-dag take. Ons is egter steeds onseker oor die regte diagnose en die oorsaak van sy verhoogde ammoniak-vlakke. Daarvoor gaan ons aan die einde van September een van die kundigste dokters in Japan op metaboliese (kinder)siektes sien. Ons is ook bevoorreg om kontak te hê met die mees ervare navorser op die gebied in Suid-Afrika (Potchefstroom), en ons wag vir sy analise van Cornelius se data. Buiten dit alles vertrou ons God is besig met Sy genesingswerk, op Sy tyd. 

Die taalstudie vorder goed, maar dit bly babatreë wat ek hier gee ... dit is ‘n lewenslange opgawe om die taal aan te leer (selfs vir Japanese). Tog is ek is opgewonde oor elke treetjie en geniet dit baie om hierop te kan fokus. Annlie leer ook al speel-speel die taal aan saam met ‘n maatjie en haar ma. Carina se taalstudie sal hopelik ook binnekort meer amptelik kan afskop.

Bid asseblief saam met ons

1 Thess 5:16-18 het ons in die afgelope tyd gehelp om te onderskei waarop om te fokus in ons hierwees: vreugde, dankbaarheid en afhanklikheid van God (gebed). 
Vol vreugde… vra asb. saam met ons vir genade om te midde van fisieke en emosionele moegheid die vreugde van ons roeping in elke oomblik raak te sien en uit te leef. 

Met dankbare harte… loof die Here vir Sy onvoorwaardelike liefde en sorg wat ons dra in elke omstandigheid, veral vir Cornelius se beterskap. 
In afhanklikheid… vertrou saam met ons op God vir geleenthede om elke dag Sy omgee en meelewing met dié mense te deel wat ons paaie kruis, veral met hulle wat ‘n verterende leegheid ervaar al het hulle materieël meer as wat nodig is. 

Baie dankie vir jou ondersteuning!

Vrede

Stéphan, Carina, Annlie en Cornelius
Terug na Verskil






